
Ümumiyyətlə, Azərbaycanda 
bələdiyyə institutunun formalaşdı-
rılması məsələsi ilk dəfə Heydər 
Əliyevin rəhbərliyi ilə işlənib ha-
zırlanmış və 12 noyabr 1995-ci il 
tarixdə ümumxalq səsverməsi yolu 
ilə qəbul olunmuş Azərbaycan 
Respublikasının Konstitusiya-
sında öz əksini tapmışdır. Onun 
rəhbərliyi dövründə bu istiqamətdə 
20-dən çox qanun qəbul olun-
muş, 300-ə qədər qanunda 
dəyişikliklər edilmiş, onlarca 
fərman və sərəncam imzalan-
mışdır. Beləliklə, bələdiyyələrə 
seçkilərin keçirilməsi üçün lazımi 
işlər görüldükdən sonra 12 dekabr 
1999-cu il tarixinə ilk seçkilər təyin 
olundu. 

1999-cu ildə ölkədə keçirilən 
ilk bələdiyyə seçkilərində 22 
min nəfərdən artıq bələdiyyə 
üzvü seçilərək 2667 yerli 
özünüidarəetmə orqanı təşkil 
olundu. Ulu öndərin mü-
vafiq sərəncamı ilə 2000-ci 
ildə Ədliyyə Nazirliyi nəzdində 
Bələdiyyələrlə İş Mərkəzi yaradıl-
dı.

Növbəti, 2004-cü il dekabrın 
17-də ikinci bələdiyyə seçkiləri 
keçirilməklə yerli özünüidarəetmə 
orqanlarının inkişafının yeni 
mərhələsi başlandı. Həmin 
seçkilərdə 2731 bələdiyyəyə 
20356 bələdiyyə üzvü seçildi. 

Ölkəmizdə 2009-cu il dekab-
rın 23-də bələdiyyələrə keçirilmiş 
III seçki də mühüm siyasi tədbir 
kimi, böyük önəm daşıyırdı. Azad, 
demokratik və şəffaf şəraitdə 
keçirilmiş seçkilər nəticəsində 
15591 nəfər bələdiyyə üzvü 
seçildi. Seçilmiş bələdiyyə üzvləri 

10 siyasi partiyanı təmsil 
edirdi. Bu seçkilər seçilmiş 
bələdiyyə üzvləri sırasında 
qadınların və gənclərin 
xüsusi çəkisinin əvvəlki 
seçkilərdən fərqli olaraq 
xeyli artması ilə əlamətdar 
idi. Belə ki, qadınların sayı 
4243 nəfər, gənclərin sayı 
isə 4000 nəfərdən çox idi. 

2014-cü ildəki məlum 
birləşmədən əvvəl 1717 
bələdiyyə mövcud idi. 30 
may 2014-cü il tarixdə 
qəbul edilən “Azərbaycan 
Respublikasında 
bələdiyyələrin birləşməsi 
yolu ilə yeni bələdiyyələrin 
yaradılması haqqın-
da” Qanunla 21 rayon 
üzrə 204 bələdiyyənin 
birləşməsi nəticəsində 

94 yeni bələdiyyə yaradıldı və 
110 bələdiyyə ləğv edildi. Hazır-
da 1607 bələdiyyə üzrə 15035 
bələdiyyə üzvü fəaliyyət göstərir. 

Bu il dekabrın 23-də ölkəmizdə 
keçiriləcək bələdiyyə seçkilərinə 
hazırlıq prosesi də artıq ye-
kunlaşmaq üzrədir. Bələdiyyə 
seçkilərinə start verildiyi gündən 
bələdiyyə üzvlüyünə namizədlərin 
irəli sürülməsi kampaniyası 
başlanıb və sevindiricidir ki, bu 
mərhələ heç bir xoşagəlməz hal 
baş vermədən şəffaf mühitdə 
müxtəlif siyasi qüvvələrin fəallığı 
ilə diqqət çəkir. Namizədlərin 
hazırlıq kampaniyası, MSK-nın 
və DSK-ların prosesi təşkil etmək 
üçün bütün güclərini səfərbər 
etmələri cəmiyyətdə seçkilərdə 
fəallıq hissini yüksəltmişdir. 
Artıq sosial şəbəkələrdə hər 
bir qəsəbənin belə bələdiyyə 
üzvlərinin təbliğatına, əhali ilə 
sıx təmasını əks etdirən foto və 
videolar görmək mümkündür. Bu 
isə onu göstərir ki, builki bələdiyyə 
seçkiləri əvvəlkilərdən də gərgin 
keçəcək. 

Seçki prosesinin mühüm 
mərhələləri olan seçici siya-
hılarının dəqiqləşdirilməsi, 
normativ-hüquqi bazanın 
təkmilləşdirilməsi, seçicilər 
də daxil olmaqla, bütün seçki 
subyektlərinin maarifləndirilməsi, 
bələdiyyə üzvlüyünə namizədliyin 
irəli sürülməsi və qeydə alınma-
sı, bərabər şərtlərə əsaslanan 
seçkiqabağı təşviqat imkanının 
yaradılması, müşahidəçilər və 
kütləvi informasiya vasitələri 
nümayəndələrinin sərbəst 

fəaliyyəti üçün 
tam azad və maneəsiz şəraitin ya-
radılması ilə bağlı addımlar MSK-
nın hazırlayıb təsdiq etdiyi Təqvim 
Planına əsasən atılmaqdadır. 

Bütövlükdə seçkilərin mil-
li qanunvericiliyə və müasir 
beynəlxalq normalara uyğun 
şəkildə keçirilməsi üçün, sistemli 
iş aparılır və prosesin yüksək 
səviyyədə təşkil olunmasına 
diqqət yetirilir. Vətəndaşlarımızın 
seçmək və seçilmək kimi əsas 
konstitusion hüquqlarının təmin 
olunmasında seçici siyahıla-
rının mühüm əhəmiyyət kəsb 
etdiyini nəzərə alaraq, MSK 

Seçki Məcəlləsinin tələblərinə 
əsasən hər il olduğu kimi, 
2019-cu ildə də seçici siyahıla-
rının dəqiqləşdirilməsinə ciddi 
diqqət yetirib. Yanvar ayının 
əvvəllərindən mayın sonunadək 
həyata keçirilən kifayət qədər 
irimiqyaslı və əhatəli işə ölkə 
üzrə aşağı seçki komissiyaları-
nın otuz mindən artıq üzvü cəlb 
olunub. Bütün proses boyu həm 
aidiyyəti dövlət orqanları, həm də 
yerli qurumlarla sıx əməkdaşlıq 
edilib. Siyahılar dəqiqləşdirildikdən 
sonra keyfiyyətlə tərtib və 
çap edilərək qanunvericilikdə 
nəzərdə tutulan müddətdə seçki 

 komissiyalarına çatdırılıb. Onlar 
seçki məntəqələrində asılmaqla, 
eləcə də MSK-nın rəsmi inter-
net səhifəsində yerləşdirilməklə 
seçicilərə və geniş ictimaiyyətə 
təqdim olunub.

2019-cu il bələdiyyə 
seçkilərində seçici fəallığı və 
bələdiyyələrin keyfiyyət tərkibi 
üzrə seçki hüququna malik olan 
vətəndaşların fəallığı artacaq ki, 
bu da bələdiyyələrin fəaliyyətinin 
növbəti illərdə daha səmərəli 
olacağına, onların vətəndaşlara 
göstərdikləri xidmət səviyyəsinin 
daha yüksək və keyfiyyətli olması-
na xidmət edəcəkdir.

Yerli əhəmiyyətli məsələlərin 
həlli üçün görülmüş işlərin 
genişləndirilməsində bələdiyyələr 
xarici həmkarların təcrübə və 
imkanlarından da səmərəli 
istifadə edirlər. Son illər ərzində 
beynəlxalq təşkilatlarla əlaqələrin 
qurulması və möhkəmləndirilməsi 
işi də gündəmdə saxlanılmışdır. 
Əməkdaşlıq çərçivəsində Avro-
pa Şurasının Yerli və Regional 
Hakimiyyətlər Konqresi, Avro-
pa İttifaqının Şərq Tərəfdaşlığı 
Ölkələrinin Regional və Yerli 
Hakimiyyətlər Nümayəndələrinin 
Konfransı və digər nüfuzlu 
beynəlxalq təşkilatlarla işgü-
zar münasibətlər qurulmuşdur. 
Azərbaycan bələdiyyələrinin 
fəaliyyətinə diqqət etsək, görərik 
ki, Türkiyə, Gürcüstan, Almaniya, 
Avstriya, Latviya, Litva, Estoniya, 
Rusiya kimi ölkələrin bələdiyyə 
orqanları və onların yaratdıqla-
rı milli ittifaq və birlikləri ilə sıx 
əməkdaşlıq əlaqələri qurulub, 
qardaşlaşma haqqında 30-a 
yaxın protokol və saziş imzala-
nıb, qarşılıqlı səfərlər təşkil edilib. 

Hətta qardaşlaşmış bələdiyyələr 
arasında təcrübə mübadiləsi 
də həyata keçirilir. Ölkəmizdə 
keçirilən bütün seçkilər daim yerli 
və beynəlxalq ictimaiyyətin maraq 
dairəsində olaraq, çoxsaylı yerli və 
beynəlxalq müşahidəçilərin iştirakı 
ilə xarakterizə olunub. Bu baxım-
dan, bələdiyyə seçkilərində də aş-
karlığın və şəffaflığın daha geniş 
təmin olunması üçün bütün digər 
vasitələrlə yanaşı, MSK tərəfindən 
Avropa Şurasının Yerli və Regio-
nal Hakimiyyətlər Konqresinə və 
15 ölkənin ali seçki qurumlarına 
dəvətnamələr göndərilib.

Bələdiyyə seçkilərində işti-
rakçılara bərabər şərtlər və eyni 
imkanlar yaradılması, seçicilərin 
öz hüquqlarından tam maneəsiz 
və sərbəst istifadə etmələri 
və beləliklə, seçkilərin azad, 
ədalətli və şəffaf keçirilməsi 
üçün geniş iş aparılır və bü-
tün addımlar atılır. Seçkilərin 
yüksək səviyyədə təşkil olunub 
keçirilməsində maarifləndirmənin 
mühüm əhəmiyyət kəsb etdiyini 
nəzərə alaraq, MSK çoxsay-
lı irimiqyaslı maarifləndirmə 
layihələri gerçəkləşdirib. Bələdiyyə 
seçkiləri ilə əlaqədar olaraq, 
müşahidəçilərin, kütləvi informasi-
ya vasitələrinin yaxından iştirakına 
tam şərait yaradılmışdır, qaynar 
xətt, internet resursları və seçki 
günü prosesləri birbaşa izləməyə 
imkan verən veb-kameralardan 
geniş istifadə olunacağı şübhə 
doğurmur.

Bütün bunlar onun nəticəsidir 
ki, ölkəmizdə yerli özünüidarəetmə 
orqanlarının səmərəli fəaliyyəti 
üçün dövlət tərəfindən sistem-
li tədbirlər həyata keçirilmiş, 
mükəmməl qanunvericilik ba-
zası və institusional təsisatlar 
yaradılmış, bələdiyyə institutu 
tam formalaşmışdır. Əminliklə 
demək olar ki, dekabrın 23-dən 
sonra ölkəmizin sürətli sosial-iq-
tisadi inkişafı fonunda bələdiyyə 
sisteminin təkmilləşdirilməsi, 
bələdiyyə orqanlarının fəaliyyətinin 
səmərəliliyinin artırılması, 
maliyyə və iqtisadi potensialının 
gücləndirilməsi, həmin qurum-
larda çalışan kadrların keyfiyyət 
tərkibinin daha da yaxşılaşdırılma-
sı daha aydın görünəcəkdir. 

Bir məqamı da xüsusilə qeyd 
etmək lazımdır ki, son bir ildə 
Prezident İlham Əliyevin rəhbərliyi 
altında aparılan islahatların təsiri 
növbəti bələdiyyə seçkilərində 
gənclərin daha fəal iştirakı ilə 
təmin olunacaqdır. Bütövlükdə 
istər bələdiyyə, istərsə də par-
lament seçkilərinin bir-birinə 
yaxın vaxtlara təsadüf etməsi 
Azərbaycanda aparılan komp-
leks islahatların mühüm məntiqi 
davamı hesab edilir. Bu məntiqi 
ardıcıllığın əsas məqsədi isə 
dövlətimizin vətəndaşlarımızın 
rifahının yüksəldilməsi, onla-
rın zəruri problemlərinin həlli 
istiqamətində apardığı siyasət 
dayanır. 

Anar ƏLIYEV, “Xalq qəzeti”

“Biz seçkiyə tam hazırıq”

– Bələdiyyə seçkilərində 33 seç-
ki məntəqəsi üzrə səs verəcək 45 
min 784 seçicinin siyahısı müvafiq 
yerlərdən asılıb. 964 seçici bu il ilk dəfə 
səs verəcək. Seçki ərəfəsində aparılan 
hazırlıq işləri, təbliğat-təşviqat kampa-
niyaları hər bir seçicidə öz səsinə inam 
təəssüratı yaradıb. Artıq bildirişlərin 
paylanılması prosesi də başa çatıb. 
Şeçki məntəqələrinə gəlincə, onlar bü-
tün zəruri avadanlıqlarla təmin olunub. 
Namizədliyi qeydə alınan 21 nəfərin hər 
birinə bərabərhüquqlu təbliğat-təşviqat 
kampaniyası aparmaq üçün əlverişli 
şərait yaradılıb. Bu vaxta qədər DSK-
ya və MSK-ya hər hansı bir qanun 
pozuntusunun baş verməsi barədə 
şikayətin daxil olmaması da demokratik 
şəraitin yaradılmasından xəbər verir. 
İndiyədək 362 yerli müşahidəçi qeydə 
alınıb. Müşahidəçilərin sayı gündən-
günə artır. Müşahidəçilər, habelə 
namizədliyi qeydə alınanlar YAP, 
Böyük Quruluş Partiyası, Seçicilərin 
Təşəbbüs Qrupu və bitərəflərin 
nümayəndələridir. Seçki məntəqələrinin 
hər biri elektrik generatoru ilə təmin 
olunub. Ola bilər ki, seçki günü elek-
trik xətlərində qəza baş versin. Seçki 
məntəqələrində veb-kameraların qu-
raşdırılmasının və seçicilərin barmaq-
larının gözə görünməyən mürəkkəblə 
işarələnməsinin səsvermədə şəffaflığın 
təmin olunmasında böyük rol oyna-
dığı artıq hər birimizə bəllidir. Ötən 
seçkilərdə də bunun şahidi olduq. Hətta 
beynəlxalq müşahidəçilər arasında 
elələri var idi ki, öz ölkələrində də bu 
üsuldan istifadə olunmasına çalışacaq-
larını bildirmişdilər. 

H.Vəliyev bildirdi ki, seçki 
məntəqələrində səsvermənin gedişini 
veb-kameralar vasitəsilə izləmək prak-

tikası Azərbaycanda ilk dəfə 2008-ci il 
prezident seçkilərində tətbiq olunub. 
Son beş ildə seçki məntəqələrində 
quraşdırılan veb-kameraların sayı 
iki dəfə artırılıb. Səsvermə günü 
istənilən internet istifadəçisi MSK-nın 
rəsmi saytına daxil olaraq, bu kame-
raların quraşdırıldığı məntəqələrdə 
səsvermənin gedişini canlı izləyə bilər.

DSK sədri dedi ki, seçkilərin 
azad və ədalətli keçirilməsində, seç-
ki günü hər hansı bir insidentin baş 
verməməsi üçün həyata keçirilən 
mühüm əhəmiyyətli layihələrdən 
biri də seçki komissiyaları üzvlərinin 
maarifləndirilməsidir. Məlum olduğu 
kimi, seçkilərin beynəlxalq standart-
lara uyğun hazırlanıb keçirilməsi 
bilavasitə məntəqə seçki komissiyası 
üzvlərinin peşəkarlıq səviyyəsindən, 
bilik və bacarıqlarından asılıdır. 
Bu baxımdan, maarifləndirmə 
tədbirlərinin və treninqlərin böyük 

rolu var: “Azərbaycan Respublikası 
Prezidentinin 28 dekabr 2006-cı il 
tarixli sərəncamı ilə təsdiq edilmiş 
“Azərbaycan Respublikasında insan 
hüquqlarının müdafiəsi üzrə Milli 
Fəaliyyət Planı” və onun davam-
lılığının təmin edilməsi məqsədilə 
Azərbaycan Respublikası Prezidentinin 
27 dekabr 2011-ci il tarixli sərəncamı 
ilə təsdiq edilmiş “Azərbaycan Res-
publikasında insan hüquq və azad-
lıqlarının müdafiəsinin səmərəliliyini 
artırmaq sahəsində Milli Fəaliyyət 
Proqramı”ndan irəli gələn vəzifələrin 
icrası ilə bağlı MSK tərəfindən aşa-
ğı seçki komissiyaları üzvlərinin 
peşə hazırlığının artırılması, seçkilər 

sahəsində onların bilik, bacarıq və 
işgüzar vərdişlərinin təkmilləşdirilməsi 
məqsədilə mütəmadi olaraq seçki 
hüququ üzrə ixtisaslaşdırılmış kurs-
lar, habelə digər seçki subyektlərinin 
maarifləndirilməsi üçün bu qəbildən 
olan çoxsaylı tədbirlər həyata keçiri-
lib. Belə tədbirlər əvvəlcə dairə seçki 
komissiyalarının sədrləri, sonra isə 
dairə seçki komissiyalarının katibləri, 
üzvləri və məntəqə seçki komissiya-
larının sədrləri üçün keçirilib. Həmin 
tədbirlərdə qanunverici, icra və 
məhkəmə hakimiyyətlərinin, həmçinin 
digər müxtəlif dövlət orqanlarının məsul 
şəxsləri iştirak ediblər. Bütün bunlar 
seçki günü yaranacaq hər hansı bir 
problemin aradan qaldırılmasında 
böyük rol oynayır. Biz artıq bələdiyyə 
seçkilərinin keçirilməsinə tam hazırıq”.

Əliqismət BƏDƏLOV, 
“Xalq qəzeti”

M üstəqilliyimiz bərpa olunduqdan sonra Azərbaycan Respublikasın-
da yerli idarəçilik mexanizmi olan bələdiyyələrin təşkil olunması və 
seçkilərin keçirilməsi üçün bələdiyyələr haqqında, bələdiyyələrə 
seçkilər haqqında, bələdiyyələrin səlahiyyətləri və vəzifələri haqqın-

da bir neçə qanun qəbul olunub. Ümummilli lider Heydər Əliyev ilk bələdiyyə 
seçkiləri öncəsi xalqa müraciəti zamanı deyirdi: “Biz Azərbaycanda qeyri-dövlət, 
tam müstəqil yerli özünüidarəetmə orqanları yaradırıq. Bu, həm demokratiyanın 
inkişafı deməkdir, eyni zamanda, ölkəni idarə etməkdə vətəndaşlarımıza im-
kanlar yaradılmasının göstəricisidir. Əgər bələdiyyə seçkiləri uğurla keçirilsə, 
əgər bələdiyyələrə həqiqətən, hər bir bölgədə fəaliyyət göstərib xalqa xidmət 
etmək arzusunda olan insanlar seçilsə və bu insanlar həqiqətən, bələdiyyə üzvü 
olaraq xalqımıza yaxşı xidmət göstərə bilsə, təbiidir ki, bu, bizim ölkəmizin in-
kişafında çox böyük rol oynayacaq və dövlətin qarşısında duran vəzifələrin bir 
qismini bələdiyyələr öz üzərinə götürəcəkdir”. Ulu öndərin bu fikirləri bələdiyyə 
seçkilərinə verilən önəmin, dəstəyin birbaşa göstəricisi idi. 

Bələdiyyə 
seçkilərinə sayılı 

günlər qaldı

Respublikamızda keçiriləcək növbəti bələdiyyə 
seçkilərinə artıq bir həftədən də az vaxt qalıb. 
Yəni seçkilərə hazırlığın son dövrüdür. Bələdiyyə 
seçkilərinə hazırlıq işlərinin şahidi olmaq üçün yolu-

muzu 25 saylı Nizami ikinci seçki dairəsinə saldıq. Dairə seç-
ki komissiyasının sədri Heydər Vəliyevin seçki prosesində 
zəngin təcrübəsi olduğunu bilirdik. Hər dəfə ölkədə keçirilən 
seçkilərdə bu dairənin ərazisindəki seçki məntəqələri öz 
işlərini nümunəvi qurur. H.Vəliyev söhbət əsnasında bil-
dirdi ki, dekabrın 23-də keçiriləcək bələdiyyə seçkilərini 
də nümunəvi şəkildə başa vuracaqlar. Seçki dairəsi artıq 
seçkilərin keçirilməsinə tam hazırdır:

Siyasi icmalçı Armen Bağdasar-
yanın verdiyi məlumatda bildirilir ki, 
iqtisadi siyasətin dəqiqləşdirilməsi, 
sərmayədarların cəlb edilməsi, ölkənin 
müdafiə qüdrətinin artırılması, yox-
sulluğun aradan qaldırılması, yeni iş 
yerlərinin yaradılması istiqamətində 
diqqətəlayiq tədbirlər həyata keçirilmir, 
tutarlı layihə, proqram təqdim olunma-
yıb. 

Siyasi təhlilçi Hayk Xalatyanın 
fikrincə, nə qədər ki, Ermənistanın Qa-
rabağ münaqişəsi var və bu, öz həllini 
tapmayıb, Ermənistan rəhbərlərinin 
xarici siyasətdə kəskin hərəkətlər 
imkanları son dərəcə məhdud ola-
caq. Onun fikrincə, Nikol Paşinyanın 
ölkənin problemlərini bir kənara qoyub 
“Qarabağ klanı” ilə mübarizə apar-
ması əhali üçün yaxşı heç nə vəd 
etmir. Siyasi təhlilçi bu gün Qarabağ 
təmas xətti və Ermənistan sərhədində 
nisbi sakitliyin olmasını, Paşinyanın 
fəaliyyətinin nəticəsi olmadığını bildirib. 
Deyib ki, Azərbaycan tərəfi Ermənistan 
hakimiyyətindən istədiyi güzəştləri ala 
bilməsə, vəziyyət yenə də gərginləşəcək 
və budəfəki gərginlik Ermənistana çox 
baha başa gələcək. Onun fikrincə, baş 
nazir bütün bu təhlükələri sanki görmür 
və əsas fəaliyyətini sabiq prezidentlərlə 
mübarizə üzərində qurur. 

Ermənistanın tanınmış ictimai- 
siyasi xadimləri də Nikol Paşinyanın 
diqqətini köhnə prezidentlərlə haqq-
hesab çürütməkdən yayındırıb ölkənin 
müdafiəsi ilə məşğul olmağı tövsiyə 
edirlər. Qeyd edirlər ki, Paşinyan və 
onun komandasının əsas fəaliyyəti “Qa-
rabağ klanı” ilə mübarizədir.  Görünür, 

onlar 2016-cı ilin Aprel döyüşlərini 
unudublar. 

Aprel müharibəsindən bəri 
Ermənistanda üç dəfə Müdafiə Nazir-
liyinin və Baş Qərargahın rəhbərliyi 
dəyişilib. Hazırda Paşinyan korrupsiya 
adı altında silahlı qüvvələrdə, guya yeni 
təmizləmə işləri aparır. Ancaq unudur 
ki, Ermənistanın Azərbaycan Ordusu 
qarşısında davam gətirə biləcək nə 
silahlı qüvvələri, nə müasir silah-sursatı, 
nə də orduya könüllü gedən gəncləri 
var. Yerli kütləvi informasiya vasitələrinin 
yazdıqlarına görə, müdafiə naziri David 
Tonoyan baş nazir Nikol Paşinyanın 
aqressiv bəyanatlarını müdafiə etsə də, 
əməli işdə heç nəyə nail ola bilməyəcək. 
Çünki bu gün ermənistanlı gənclər açıq 
şəkildə hərbi xidmətdən boyun qaçı-
rırlar. Orduda korrupsiyanın baş alıb 
getməsi, yoluxucu xəstəliklərin qarşı-
sının alınmaması, əsgər ölümlərinin 
hələ də davam etməsi Tonoyanın 
hədə-qorxularının yalnız özünümüdafiə 
cəhdindən irəli gəlir.

Əsgər analarını hiddətləndirən 
məsələlərdən biri də budur. Müdafiə 
Nazirliyi və hökumət binası qarşısında 
dəfələrlə etiraz aksiyası keçirən əsgər 
anaları iddia edirlər ki, necə olur Nikol 
Paşinyan orduda baş alıb gedən korrup-
siya və rüşvətxorluğu görmür və yaxud 
özünü görməzliyə vurur, ancaq Robert 
Koçaryan və Serj Sarkisyanın rəhbərliyi 
dövründə müxtəlif sahələr üzrə keçiril-
miş tenderlərin nəticələrini araşdırır. 

Siyasi şərhçilər də Paşinyanın 
qisasçı mövqeyində olmasına eti-
razlarını bildirərək ölkənin daxili və 
xarici məsələlərinə diqqət yetirməsini 

tövsiyə edirlər. Qeyd edilir ki, Sarkisyan 
hakimiyyəti faktiki olaraq Paşinyana 
peşkəş edib. Belə bir hiss yaranır ki, 
qisasçılıq Paşinyanın bütün səbəb və 
əməllərinə o dərəcədə sirayət edib ki, 
o, sosial ədalət və “bizdə toxunulmaz 
adamlar yoxdur” harayı ilə çoxdan 
mətbəx-kommunal xırdaçılığına və şəxsi 
intiqam hisslərinə yuvarlanıb. 

N.Paşinyanın əvvəlcə daha çox 
nifrət etdiyi Robert Koçaryana qarşı alı-
şıb-yanan intiqam hissləri yaxın vaxtlara 
qədər Sarkisyandan hesab sormağı 

unutdurmuş və onu bir növ desert üçün 
saxlamışdı. Ekspertlər də hesab edirlər 
ki, Paşinyanın baş nazirliyi müddətində 
yeni administrasiyasının nə daxili, 
nə də xarici siyasətdə nəzərəçarpan 
uğurları var. Öz reytinqini gücləndirmək 
və hakimiyyəti uzun müddət əlində 
saxlamaq üçün korrupsiya adı altında 
qisasçılığını davam etdirməsi, görün-
tü xatirinə Qarabağa tez-tez səfərlər 
etməsi heç də siyasi fəaliyyət hesab 
edilə bilməz. 

Sarkisyanın Yerevanda qərar 
vermək səlahiyyəti olan kimlərisə 
narahat edən bir-iki siyasi bəyanat 
verməsi, “Populistlərin hakimiyyətə 
gəlməsində” öz üzərindəki məsuliyyəti 
inkar etməməsi, Paşinyana konstitusiya 
və demokratiya normalarının pozulma-
sını, şəxsi motivlərlə siyasi təqibləri və 
cəmiyyətin həyatının yaxşılaşdırılması 
istiqamətində şübhəli uğurları xatırlat-
ması baş nazirin qisasçılıq hisslərini 
daha da alovlandırıb. 

Göründüyü kimi, başları bir-birinin iç 
üzlərini açmağa qarışan keçmiş və indiki 
dövlət başçılarının hamısı, əslində, bir 
bezin qırağıdır. Onların əsas fəaliyyətləri 
qisasçılıq, qəddarlıq, dağıtmaq, viran 
qoymaq, talan etmək olub. İndi isə 
başları özlərinə qarışıb. Əslində, 2016-
cı ilin Aprel döyüşləri də işğalçı ölkənin 
hakimiyyət rəhbərlərini pat vəziyyətinə 
salıb. Yaxşı bilirlər ki, qüdrətli Azərbaycan 
Ordusunun qarşısında davam gətirə 
bilməyəcəklər. 

Əliqismət BƏDƏLOV, 
“Xalq qəzeti”

Paşinyanın “siyasi fəaliyyəti” 
qisasçılıq üzərində qurulub

Inqilab dalğasında hakimiyyətə gələn, erkən parlament  seçkisi 
ilə qanunverici orqanda mövqeyini gücləndirən Nikol Paşinyanın 
Ermənistanın yeni baş naziri təyin olunandan bu günə qədər “siyasi 
fəaliyyəti” korrupsiyaya qarşı mübarizə adı ilə hələ ki, özündən əvvəlki 
prezidentlərdən qisas almaqdan ibarətdir. Yerli kütləvi informasiya 
vasitələrinin yaydıqları məlumatlarda da bildirilir ki, baş nazir hələ də 
özünün konsepsiyasını, hökumətin görəcəyi işlər barədə proqramını 
ortaya qoymayıb. Guya, bütün işlərini kənara qoyub ölkədə korrupsiya-
ya qarşı mübarizə aparır. Bu “mübarizədə” gözə görünən təkcə sabiq 
prezident Robert Koçaryanı həbs etdirməsidir. 




